
	1.
	ՀՀ վարչապետի աշխատակազմի քաղաքացիական ծառայության գրասենյակ

	1. Վարչապետի աշխատակազմի քաղաքացիական ծառայության գրասենյակը  վերահաստատում է 2020 թվականի հունիսի 10-ի թիվ ԶԿ/1675-2020 գրությամբ ներկայացված դիրքորոշումն առ այն, որ Նախագծի 1-ին կետի 6-րդ ենթակետով լրացվող 6.1-ին կետի անհրաժեշտությունը բացակայում է, քանի որ «Հանրային ծառայության մասին» օրենքի 46-րդ հոդվածի 2-րդ մասի 1-ին կետի համաձայն՝ Նախագծով հանրային ծառայողի անմիջական ղեկավարին վերապահված գործառույթն իրականացնում է պետական մարմինների անձնակազմի կառավարման ստորաբաժանումներում նախատեսված բարեվարքության հարցերով կազմակերպիչը: 
	Վերոգրյալի կապակցությամբ հայտնում ենք նաև, որ բարեվարքության համակարգի տարրերը խախտելը հանրային ծառայողի համար առաջացնում է իրավական և փաստական հետևանքներ, մասնավորապես՝ «Քրեակատարողական ծառայության մասին» օրենքի 36-րդ հոդվածի 1-ին մասի և  «Քաղաքացիական ծառայության մասին» օրենքի 21-րդ հոդվածի 1-ին մասի համաձայն՝ քրեակատարողական ծառայողի կողմից ծառայողական լիազորությունները վերազանցելը, քաղաքացիական ծառայողի վարքագծի կանոնները խախտելը, հանրային ծառայողի նկատմամբ կիրառվող այլ սահմանափակումները չպահպանելը, շահերի բախման կանոնները, նվերներ ընդունելու արգելքը խախտելը հանդիսանում են ծառայողի նկատմամբ կարգապահական տույժ կիրառելու հիմք: 
	Բացի այդ, հարկ է նշել նաև, որ Նախագծի 1-ին կետի 6-րդ ենթակետով լրացվող 6.1-ին կետով քրեակատարողական ծառայության հանրային ծառայողի անմիջական ղեկավարի պաշտոնի անձնագրում նման գործառույթ չկա սահմանված:


	1. Ընդունվել է:
	1. Նախագծում կատարվել է համապատասխան փոփոխություն:

	2.
	ՀՀ վարչապետի աշխատակազմի պետաիրավական վարչություն
07.07.2020 թիվ 02/09.6/32764-2020 գրություն

	1. Նախագծով առաջարկվում է ՀՀ կառավարության 2006թ. Հուլիսի 13-ի թիվ 999-Ն որոշման 6-րդ կետը լրացնել համապատասխան ենթակետով, համաձայն որի որպես քրեակատարողական ծառայողի կարգապահական պարտականություն կամրագրվի
ծառայողների կողմից սոցիալական ցանցերում (համացանցային հարթակ, կայք և այլն) անվայել, բարոյականության համընդհանուր ճանաչում ստացած նորմերի հետ անհամատեղելի արարք (գրառում, հրապարակում և այլն) թույլ չտալը: Այս առումով հարկ ենք համարում նշել, որ «Քրեակատարողական ծառայության մասին» ՀՀ օրենքի 36-րդ հոդվածի 1-ին մասի և  «Քաղաքացիական ծառայության մասին» ՀՀ օրենքի 21-րդ հոդվածի 1-ին մասի համաձայն քրեակատարողական ծառայողի կողմից  աշխատանքային կարգապահական ներքին կանոնները խախտելը, ծառայողական պարտականություններն անհարգելի պատճառով չկատարելը և (կամ) ոչ պատշաճ կատարելը հանդիսանում են ծառայողի նկատմամբ կարգապահական
տույժ կիրառելու հիմք: Հետևաբար համապատասխան պարտականություններ ամրագրող վարքագծի կանոնները պետք է համապատասխանեն իրավական որոշակիության սկզբունքին, այսինքն՝ ձևակերպված լինեն բավարար հստակությամբ, ինչը թույլ կտա շահագրգիռ անձին, դրա հետ համատեղելու իր վարքագիծը: Կարծում ենք նախագծում առկա «բարոյականության համընդհանուր ճանաչում ստացած նորմերի հետ անհամատեղելի արարք» հասկացությունը չի բավարարում իրավական որոշակիության չափանիշին և բավարար չափով հստակ ու կանխատեսելի չէ, թե ինչպիսի վարքագիծ պետք է դրսևորի քրեակատարողական ծառայողը: Առհասարակ իրավական պրակտիկայում առկա չէ և չի կարող լինել միասնական մոտեցում բարոյականության համընդհանուր ճանաչում ունեցող նորմերի ամրագրման և ընկալման հետ կապված:












	1. Ընդունվել է մասնակի:
	1. Նորմը հստակեցվել է, սակայն բարոյականության համընդհանուր ճանաչում ստացած նորմերի հետ անհամատեղելի արարք արտահայտությունը չի հանվել նախագծից: Հարկ է նշել, որ նման կարգավորումը նորարարություն չէ ՀՀ օրենսդրության մեջ: Մասնավորապես՝ ՀՀ ոստիկանության պետի 2018 թվականի հոկտեմբերի 30-ի թիվ 10-Լ հրամանի 33-րդ կետի համաձայն՝ Ոստիկանության աշխատողը, աշխատանքային կարգապահության պահպանման հետ կապված, պարտավոր է, ի թիվս այլնի,  աշխատավայրում թույլ չտալ անվայել, այսինքն` բարոյականության համընդհանուր ճանաչում ստացած նորմերի հետ անհամատեղելի արարք, իսկ աշխատավայրից դուրս` նաև համացանցում: Բացի այդ, կարգապահական հարցերի կարգավորման համատեքստում հնարավոր չէ արարքը գնահատելիս խուսափել գնահատողական կատեգորիաների կիրառումից: Ուստի ձևակերպման փոփոխման անհրաժեշտությունը բացակայում է:

	3.
	ՀՀ վարչապետի աշխատակազմի իրավաբանական վարչություն
07.07.2020 թիվ 02/09.6/32764-2020 գրություն
	1. Նախագծով անմիջական ղեկավարին վերապահվող գործառույթը «Հանրային ծառայության մասին» օրենքի 46-րդ հոդվածի 2-րդ մասին 1-ին կետի և «Քաղաքացիական ծառայության մասին» օրենքի 36-րդ հոդվածի 2-րդ մասի 1-ին կետի համաձայն իրականացվում է համապատասխան մարմինների անձնակազմի կառավարման ստորաբաժանումներում նախատեսված բարեվարքության հարցերով կազմակերպչի կողմից, հետևաբար առաջարկվող լրացումը վերոնշյալ կարգավորումներին հակասելու տեսանկյունից համարում ենք ոչ նպատակահարմար:


    2. Նախագծի 6-րդ կետում լրացվող «ժզ» ենթակետի ձևակերպումները (դրանք են՝ «բարոյականության համընդհանուր ճանաչում ստացած նորմերի հետ անհամատեղելի արարք», «զերծ մնալ պետական մարմինների և պաշտոնատար անձանց  գործունեության վերաբերյալ անհարկի հրապարակային մեկնաբանություններից ու հրապարակումներից») խնդրահարույց են իրավական որոշակիության տեսանկյունից: Մեր կարծիքով, վարքագծի կանոններ սահմանող կարգավորումները, որոնց չկատարելը «Քրեակատարողական ծառայության մասին» ՀՀ օրենքի 36-րդ հոդվածի 1-ին մասի և  «Քաղաքացիական ծառայության մասին» ՀՀ օրենքի 21-րդ հոդվածի 1-ին մասի համաձայն քրեակատարողական ծառայողի նկատմամբ կարգապահական տույժ կիրառելու հիմք է, չպետք լինեն երկիմաստ և գնատողական, այլ՝ ձևակերպված լինեն բավարար հստակությամբ:
	1. Ընդունվել է:























2. Ընդունվել է մասնակի:
	1. Նախագծում կատարվել է համապատասխան փոփոխություն:






















2. Նորմը հստակեցվել է, սակայն բարոյականության համընդհանուր ճանաչում ստացած նորմերի հետ անհամատեղելի արարք արտահայտությունը չի հանվել նախագծից: Հարկ է նշել, որ նման կարգավորումը նորարարություն չէ ՀՀ օրենսդրության մեջ: Մասնավորապես՝ ՀՀ ոստիկանության պետի 2018 թվականի հոկտեմբերի 30-ի թիվ 10-Լ հրամանի 33-րդ կետի համաձայն՝ Ոստիկանության աշխատողը, աշխատանքային կարգապահության պահպանման հետ կապված, պարտավոր է, ի թիվս այլնի,  աշխատավայրում թույլ չտալ անվայել, այսինքն` բարոյականության համընդհանուր ճանաչում ստացած նորմերի հետ անհամատեղելի արարք, իսկ աշխատավայրից դուրս` նաև համացանցում: Բացի այդ, կարգապահական հարցերի կարգավորման համատեքստում հնարավոր չէ արարքը գնահատելիս խուսափել գնահատողական կատեգորիաների կիրառումից: Ուստի ձևակերպման փոփոխման անհրաժեշտությունը բացակայում է:

	4.
	ՀՀ վարչապետի աշխատակազմի իրավաբանական վարչություն
17.07.2020 թիվ 02/09.6/33550-2020 գրություն
	Նախագծի 6-րդ կետում լրացվող «ժզ» ենթակետի ձևակերպումները (դրանք են՝ «պահպանել քաղաքական չեզոքություն, աշխատավայրում թույլ չտալ անվայել, այսինքն` բարոյականության համընդհանուր ճանաչում ստացած նորմերի հետ անհամատեղելի արարք, իսկ աշխատավայրից դուրս` նաև համացանցում») խնդրահարույց են իրավական որոշակիության տեսանկյունից: 
[bookmark: _GoBack]Մեր կարծիքով, վարքագծի կանոններ սահմանող կարգավորումները, որոնց չկատարելը «Քրեակատարողական ծառայության մասին» ՀՀ օրենքի 36-րդ հոդվածի 1-ին մասի և  «Քաղաքացիական ծառայության մասին» ՀՀ օրենքի 21-րդ հոդվածի 1-ին մասի համաձայն քրեակատարողական ծառայողի նկատմամբ կարգապահական տույժ կիրառելու հիմք է, չպետք լինեն երկիմաստ և գնատողական, այլ՝ ձևակերպված լինեն բավարար հստակությամբ: 

	Ընդունվել է:
	Նախագծում կատարվել է համապատասխան փոփոխություն:

